
Хӑй ӗмӗрне тивӗҫнӗ Шашков... 
Пирӗн паллӑ ентешӗмӗр — Раҫҫей 
Федерацийӗн наукӑпа техникӑн тава 
тивӗҫлӗ ӗҫченӗ XX ӗмӗрӗн космонав
тика тапхӑрӗн историне хӑй ятне 
ылтӑн сас паллипе ҫырса хӑварчӗ. 
Эпир сумлӑ ӑсчах — полковник ӗҫӗ-
хӗлӗпе, унӑн тӗллевлӗ кун-ҫулӗпе 
чӑннипех мухтанатпӑр. Паллӑ ӑсчах 
И. Е. Шашков профессор ҫуралнӑран-
па 100 ҫул ҫитрӗ. 

В. КОНСТАНТИНОВ 

Нумай ачаллӑ ҫемьере 
ҫуралса ӳснӗ Йӑван. Кил-
йышра унсӑр пуҫне Пӑлаки, 
Матвей, Натек, Марье, Анни, 
Санька уснӗ. 

Ашшӗ, Ефим Абрамович, 
хӑй сыпӑкӑн-сыпӑкӑн ҫеҫ ву-
лама тата ҫырма пӗлнӗскер, 
этемшӗн пӗлӳ пурнӑҫ ҫӑл 
куҫӗ пулнине аван ӑнланнӑ. 
Ҫавӑнпа пепкесене, уйрӑмах 
арҫын ачасене, вӗрентмех 
тӑрӑшнӑ. Матвей Чӗмпӗрти 
чӑваш шкулӗнче пӗлу' пухнӑ. 
Хӑй ирӗкӗпе пӗрремӗш тӗнче 
вӑрҫине кайнӑ. Хӑюлӑх кӑтар-
тса, Георги хӗресӗн 1\/тата III 
степенӗсене илме тивӗҫ 
пулнӑ. Кайран тӑван килӗнче 
пуҫламӑш шкул уҫнӑ, ял ачи
сене хутла вӗрентнӗ. 

И. Шашков 1909 ҫулхи май 
уйӑхӗн (ҫу уйӑхӗн) 29-
мӗшӗнче (ҫӗнӗ стильпе) ҫут 
тӗнчене'килнӗ. Упири 6 ҫул 
вӗренмелли, Ҫӗрпӳри 2 
сыпӑклӑ шкулсенче пӗлу' 
илнӗ. Ленинградри патшалӑх 
университечӗн математикӑпа 
механика факультетӗнче 
пӗлу пухнӑ. 

Мӗн пур йывӑрлӑха ҫӗнтер-
се (пысӑк хулари выҫӑллӑ-
тутӑллӑ пурнӑҫ, ялти кӗвӗҫ 
чунлӑ ҫынсем "кулак" ачи пир
ки ҫуле пӗлтернӗ хыпар), 1935 
ҫулта Мамҫа ҫамрӑкӗ ЛПУран 
вӗренсе тухса алла диплом 
илет. 224-мӗш заводра инже-
нер-расчетник ӗҫӗнче тимлет. 

Хӗрушӑ вӑрҫӑ пуҫлансан 
Е. И. Шашков хӑй ирӗкӗпе 
фронта тухса каять. Июлӗн 2-

. мӗшӗнчен халӑх ополченийӗн 
вут-хӗм взвочӗн командире 
пулса тӑрать. Ноябрьтен пуҫ-
ласа ҫулталӑк ҫурӑ хушши 
танксене хирӗҫ кӗрешекен 
596-мӗш артполк командирӗн 
техника енӗпе ӗҫлекен ҫумӗ 
пулса фашистсене хирӗҫ 
сапӑҫать. Синявино тӑвӗсем 
патӗнче йывӑр аманать, кон-
тузи илет. Ленинфада хӳтӗ-
ленӗ тата блокадӑна татнӑ 
чухне паттӑрлӑх кӑтартнӑшӑн 
пирӗн ентеше II степеньлӗ 
Отечественнӑй вӑрҫӑн орде-
нӗпе икӗ хут наградӑлаҫҫӗ. 
Вӑрҫӑ хыҫҫӑн И. Шашков хӑй 
кун-ҫулне ҫӗр шывӑн ҫар 
хӑватне ӳетерес, тӗнче уҫлӑ-
хне тӗпчес ӗҫ-хӗле халал-
лать. Унӑн малашнехи 
пурнӑҫӗ "вӑрттӑнлӑх" чарша-
вӗпе витӗннӗ. Чылай вӑхӑтун 

ҫинчен ҫырма та, калаҫма та 
юраман. Вӑл ҫӗр-шывӑн ра
кета ҫарне аталантарас 
тӗллевпе ырми-канми вӑй 
хунӑ. 

1946—1950 ҫулсенче Ма-
мҫа ҫынни инҫе вӗҫекен пир-
вайхи ракетӑсен ҫирӗплӗхне 
ӑсталас, вӗсене тӑвас тата по-
лигонра тӗрӗслес енӗпе 
ӗҫленӗ. 1950 ҫулта пирӗн ен
теш СССР Оборона мини-
стерствин 4-мӗш наукӑпа 
тӗпчев институчӗн коллекти-
вӗнче (пӗрремӗш ҫын!) техни
ка наукисен кандидачӗн ятне 
илме тивӗҫ пулать. Тепӗр вунӑ 
султан вал—доктор, профес
сор. 

Кун-ҫулӗн 52 ҫулне ҫӗр 
шыва хӳтӗлес тата тӗнче уҫлӑ-
хне тӗпчес ӗҫе халалланӑ. 
1957 ҫулта Байконурта конти-
нентсене вӗҫекен баллистика 
пӗрремӗш ракета — Р-7 
тӗрӗслеври иккӗмӗш минутра 
сирпӗнсе каять. С. Королев 
тӗп конструктор сӑнав старт-
не киноаппаратпа укерсе илнӗ 
И. Шашкова авари сӑлтавне 
тӗпчекен комисси председа-
тельне ҫирӗплетет. Иван 
Ефимовичпа юлташӗсем 
лару-тӑрӑва тӗрӗс хакласа 
кирлӗ хутсем тӑратаҫҫӗ. 

Шӑпах ҫакнашкал Р-7 ра
кета тупене 1961 ҫулхи ака 
уйӑхӗн 12-мӗшӗнче Юрий Га-
гаринӑн "Восток-1" карапне, 
ҫӗклесе хӑпартнӗ та. 1959 — 
1962 ҫулсенче Иван Шашков 
профессор вӗҫекен ятарлӑ ап-
паратсемпе носительсен ҫир-

еплехепе конструкцииесене 
тӗрӗслекен лаборатори 
пуҫлӑхӗ пулнӑ. Пӗр ҫул наука 
енӗпе ӗҫлекен управлени 
пуҫлӑхӗ, 1966—1969 ҫулсен-
че вӗҫекен ятарлӑ аппаратсен 
пай пуҫлӑхӗ. 

И. Шашков инженер-пол
ковник 150 ытла наука ӗҫӗ, 3 
монографи ҫырнӑ, 12 ӑслай 
авторе. 

Пӗтӗм пурнӑҫне cap тата 
космос промышленноҫӗн 
хӑватне ӳстерме. вӗсем вал-
ли ӑста инженерпа техника 
кадрӗ хатӗрлес ӗҫе халал-
ланӑ. Вӑл наукӑн икӗ доктор-
ӗпе 9 кандидатне хатӗрленӗ. 
Ентеш ертсе пынӑ ҫулсенче 
ӑслӑлӑх канашӗ 27 докторпа 
наука кандидачӗн диссерта-
цийӗсене йышӑннӑ. 

Ҫӗр-шыв Иван Ефимович 
инженер-конструктор ӗҫне 
манман. Ҫархӑватнеӳстерес 

ҫӗрти тӑрӑшулӑхне хакласа, 
ӑсчаха 1952 ҫулта "Ҫапӑҫу-
ри тава тивӗҫлӗ ӗҫсемшӗн" 
медальпе наградӑланӑ. 
Ӳкерчӗкре (ҫулте) эсир 
СССР маршале С. М. Бу-
деннӑй пирӗн ентеше ҫав 
ятпа чысланӑ саманта ку-
ратӑр. Пирӗн район ҫынни — 
Еҫлӗх Хёрлӗ Ялав орденӗн, 
С. Королев ячӗллё медаль 
(пурӗ 21 медаль) тата Оте-
чественнӑй вӑрҫӑн 3 орденӗн 
кавалере те. 

Иван Шашков Чӑваш 
тӑрӑхӗнче те пулкаланӑ. 
Иккӗмӗш сыпӑкри тӑванӗ-
семпе туслӑ ҫыхӑну тытнӑ. 
1964 ҫулхи тепӗр тапхӑр: 
Иван Ефимовичпа унӑн ус-
рав ывӑлӗ Владимир (хӗр 
ачана йӑтнӑ) Шупашкарти 
Антонина Кондратьевна 
(тӑрать) патӗнче хӑнара 
аялти укерчӗк). 


